
1. Опис на состојбите во областа и дефинирање на проблемот:

1.1 Опис на состојбите

Со Законот за задолжително осигурување во сообраќајот  се уредува задолжителното осигурување на патниците во јавниот превоз од последици на несреќен случај, како и задолжителното осигурување на сопствениците, односно корисниците на моторни и приклучни возила, на воздухоплови и на бродови од одговорност за штети предизвикани на трети лица. 

На 01.01.2018 година започна со примена Уредбата за условите под кои воздухоплов без екипаж може да лета во македонскиот воздушен простор („Службен весник на Република Македонија“ бр. 187/17). Во Уредбата е пропишано дека воздухопловите без екипаж треба да имаат задолжително осигурување од одговорност за штети предизвикани на трети лица. 

Дополнително, во Законот за облигационите и стварноправните односи во воздушниот сообраќај („Службен весник на Република Македонија“ бр. 85/08, 148/11, 150/15, 10/15 и 173/15) е уредена обврската за задолжително осигурување на багаж и ствари во воздушниот сообраќај. Законот за облигационите и стварноправните односи во воздушниот сообраќај е усогласен со Регулативата за условите за осигурување на авиопревозници и оператори на воздухоплови (ЕЗ) 785/2004 од 21 април 2004 година и со Регулативата за одговорност на авиопревозниците во случај на несреќи (ЕЗ) 2027/97 од 9 октомври 1997 година, изменета со Регулативата (ЕЗ) 889/2002.

Законот за задолжително осигурување во сообраќајот уредува дека сопственикот, односно корисникот на воздухоплов е должен да склучи договор за осигурување од одговорност за штета што воздухопловот може да ја предизвика на трети лица поради смрт, телесна повреда, нарушување на здравјето, уништување или оштетување на предмети, но не предвидува  задолжително осигурување за багажот и стварите во воздушниот сообраќај и задолжително осигурување од одговорност за штета на воздухополвите без екипаж. 

1.2. Причини за проблемите кои се предмет на разгледување

Неусогласеност на Законот за задолжително осигурување во сообраќајот со  Законот за облигационите и стварноправните односи во воздушниот сообраќај и  Уредбата за условите под кои воздухоплов без екипаж може да лета во македонскиот воздушен простор.

2. Цели на предлог регулативата:

Целта на Предлог законот за изменување и дополнување на Законот за задолжително осигурување во сообраќајот, е усогласување со Законот за облигационите и стварноправните односи во воздушниот сообраќај, кој е усогласен со европските регулативи од областа на цивилното воздухопловство и во кој е уредена обврската за задолжително осигурување на багаж и ствари во воздушниот сообраќај.

Исто така, се врши усогласување  и со Уредбата за условите под кои воздухоплов без екипаж може да лета во македонски воздушен простор. Со измената се воведува обврска за задолжително осигурување од одговорност за штета на трети лица предизвикана од  воздухоплови без екипаж.

3. Можни решенија (опции):

3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Закон за изменување и дополнување на Законот за задолжително осигурување во сообраќајот. Ова не е прифатлива опција бидејќи со одбирањето на оваа опција нема да се утврдат правата за надомест на штети  на сопствениците на багаж и ствари во воздушниот сообраќај и нема да се уреди обврската за задолжително осигурување од одговорност за штета на воздухопловите без екипаж, што ќе влијае негативно врз граѓаните, доколку се предизвика материјална штета. 

3.2. Опис на можните решенија (опции) за решавање на проблемот

Донесување на Закон за изменување и дополнување на Законот за задолжително осигурување во сообраќајот, со цел утврдување на обврска за задолжително осигурување на ствари и багаж во воздушниот сообраќај и за задолжително осигурување од одговорност за штета предизвикана од воздухопловите без екипаж.

4. Проценка на влијание на регулативата:

Можни позитивни и негативни влијанија од секоја од опциите:

4.1.
Економски влијанија  НЕМА

4.2.
Фискални влијанија НЕМА

4.3.
Социјални влијанија НЕМА

4.4.
Влијанија врз животната средина НЕМА

4.5.
Административни влијанија и трошоци – НЕМА

а) трошоци за спроведување 

б) трошоци за почитување на регулативата 

5. Консултации:

5.1.
Засегнати страни и начин на вклучување

Засегнати страни се Агенцијата за цивилно воздухопловство, авиопревозниците, операторите на воздухоплови, патници и трети лица. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk).

5.2.
Преглед на добиените и вградените мислења 

Ќе бидат побарани и вградени мислења од Агенцијата за цивилно воздухопловство, Секретаријатот за законодавство и Министерството за информатичко општество и администрација.

5.3.
Мислењата кои не биле земени предвид и зошто

По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство и Министерството за информатичко општество и администрација.

6. Заклучоци и препорачано решение:

6.1.
Споредбен преглед на позитивните и негативните влијанија на можните решенија (опции)

а) Опција - решение „не прави ништо“  

Позитивни влијанија - НЕМА

Негативни влијанија:

-неусогласеност со  прописите на ЕУ од областа на цивилното воздухопловство.

б) Опција - Донесување на Законот за изменување и дополнување на Законот за задолжително осигурување во сообраќајот. 

Позитивни влијанија:

- Осигурување на авиопревозниците и операторите на воздухоплови од одговорност за штета предизвикана на патници, багаж, ствари или на трети лица.

Негативни влијанија: НЕМА

6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Предлогот на закон за изменување и дополнување на Законот за задолжително осигурување во сообраќајот со цел реализација на горенаведените цели и позитивни влијанија од донесувањето на законот.

7.  Спроведување на препорачаното решение:

7.1.
Потреба од менување на закони и подзаконска регулатива во областа или други сродни области 

НЕМА

7.2.
Потребни подзаконски акти и рок за нивно донесување

НЕМА 

7.3.
Органи на државната управа, државни органи и други органи надлежни за спроведување 

Министерство за финансии и Агенција за супервизија на осигурување

7.4.
Активности за обезбедување на ефикасно спроведување на предлогот на закон

НЕМА

8. Следење и евалуација:

8.1.
Начин на следење на спроведувањето 

Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии и Агенција за супервизија на осигурување.

8.2.
Евалуација на ефектите од предлогот на закон и рокови 

Евалуација на ефектите ќе се врши континуирано преку следење на извештаите на осигурителната индустрија за издадените полиси на осигурување и исплатените штети.

Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

    Елена Трпковска

  Државен секретар                     

